
రాధామాధవసంవాదము











	చ.	
పకపక నవ్వుచుం జెలఁగి పైకొనుచున్ రతులం బెనంగి పా

యక మనమున్న చంద మిసుమంతయు నే మఱవంగఁజాల; నెం

దుకుఁ బలుమాట; లీతనువుతో నెఱసమ్మిన నామనంబుతో

నిక నొకకాంతతోఁ జెలిమి యేమన సేయఁగలాఁడ మానినీ!



	 103







	చ.	
పలువురు నీకుఁగాఁ బడినపాటులు నీమనసే యెఱుంగు; నీ

చలమును నీతృణీకృతియు జవ్వని నామనసే యెఱుంగు; న

వ్వల ననువంటిమేలుగలవాని గడించుకొనంగలేవు; నా

వలనను దూఱు లేదు; సెలవా యిఁక నీమకు ముద్దుకోమలీ.

	మ.	
పరునై వచ్చితిఁ గాని నేరములు నాపైనుంచి కోపించు టే

నెఱుఁగ న్నామది చల్లఁజేసితివి యీ యిల్లేల? యూ రేల? యె

వ్వరు నాకేల? ఋణానుబంధములు గావా యన్నియు న్నేఁటితో

సరి గాఁబోలుసు బోయివచ్చెదఁ గటాక్షం బుంచుమీ రాధికా.

	మ.	
అని పల్క న్విని కల్కి యెంతపలుకయ్యా యింతగా నేరకుం 

డిన లోచేతువె రాజకన్యకల; నెంతే జాలుఁ దెల్పెల్లఁ బా

లనుచు న్నమ్మెడిగొల్లవారికడ; నాహా నేము నీ చేతులన్

గనినా; మన్నియు నీకటాక్షముననే కాదా ప్రవర్తించుటల్.

	మ.	
నను నేఁ డెవ్వతెనంచుఁ జూచెదవు కృష్ణా నిన్నుఁ బోకుండ బ

ల్మిని బ్రార్థించెదనంచు నెంచితివొ యౌలో యంతకుం జాలవే

యనుఁగుంబోటులయిండ్ల కేఁగెదవొ భాగ్యం బాయెఁ బోపొమ్ము ప్రే

మను నేఁ జూచెద నిన్ను నన్నుఁ దెగడే మాయూరిపూఁబోఁడులన్.

	చ.	
తెగువల నమ్మలక్కలు పతివ్రతలై నను దూఱువారు; నే

నొగి వినుదాన; నీవు కడనుండెడివాడవె; నీవు వారునుం

దగవున మెచ్చసేయుదును; దప్పినఁ జూచెద; నింటికెల్లనుం

బొగడికఁ దెత్తుగాదె; యెటు పోయెదు నిన్విడ నెన్నిభంగులన్.



	 108







	చ.	
అనుచు బిరాన లేచి వనజాక్షునిదుప్పటికొంగుఁ బట్టి గొ

బ్బున నెటు పారిపోయెదవు పోదువు గా కని శయ్యమీఁదికిన్

బెనగుచుఁ దీయ నొయ్యనఁ దమిన్ బిగికౌఁగిటిలోఁ గదించి రా

ధను గరఁగించె శౌరి తనుతాపము దీఱఁగఁ గోప మాఱగన్.

	చ.	
చలమును గోప మీరసము జవ్వని కేడకు డాఁగిపోయెనో

తెలియదు కొంతసేపు తనదేహము తా నెఱుఁగంగలేక మై

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 5 ఫిబ్రవరి 2022న 01:17కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

